
ᐱᖁᔭᒃᓴᖅ 26 
 

ᐱᖁᔭᕐᒥᒃ ᐋᖅᑭᐊᒋᐊᖅᑕᐅᔪᒃ ᑮᓇᐅᔭᓕᐊᓄᑦ ᑖᒃᓰᔭᐃᓂᕐᒧᑦ ᐱᖁᔭᖅ 
 
ᓄᓇᕗᑦ ᑲᒥᓯᓇᖓᑦ, ᐅᖃᐅᔾᔭᐅᓗᓂ ᐃᓱᒪᒋᔭᐅᔪᓂᒃ ᐊᒻᒪᓗ ᐊᖏᖅᑕᐅᓗᓂ ᒪᓕᒐᓕᐅᖅᑎᓄᑦ, ᐃᒪᓐᓇ 
ᑲᔪᓯᑎᑦᑎᕗᖅ: 
 
1. ᑖᓐᓇ ᐱᖁᔭᖅ ᐋᖅᑭᒋᐊᕆᕗ ᑖᒃᓰᔭᐃᓂᕐᒧ ᐱᖁᔭᕐᒥᑦ. 
 
2. ᐃᓚᒃᑲᓐᓂᖓᓃᑦᑐᒃ 2.14(3), 2.15(3) ᐊᒻᒪᓗ 2.16(2)-ᒥᒃ ᐅᑯᐊ ᐋᖅᑭᒋᐊᖅᑕᕗᑦ ᐅᑯᓄᖓ 

(a)  ᑭᖑᕝᕕᖅᑕᐅᕗᒃ “ᑕᐃᑲᓂ 2002-ᒥᒃ ᐊᒻᒪᓗ ᑭᖑᓂᖓᒍ ᑖᒃᓰᔭᕐᓇᐅᑉ ᐊᕐᕋᒍᖓᓂ” 
ᓇᓂᑐᐃᓐᓇᖅ ᓴᖅᑭᑦᓯᒪᔪᒥ ᐅᒧᖓ “ᑖᒃᓰᔭᕐᓇᐅᑉ ᐊᕐᕋᒍᖓᓂ”; ᐊᒻᒪᓗ 

(b) ᑭᖑᕝᕕᖅᑕᐅᕗᒃ “$10,000” ᓇᓂᑐᐃᓐᓇᖅ ᓴᖅᑭᑦᓯᒪᔪᒥ ᐆᒧᖓ “$16,000”. 
 
3. (1) ᐃᓚᒃᑲᓐᓂᖓᓂ 4(2.11) ᐅᑯᐊ ᐋᖅᑭᒋᐊᖅᑕᐅᕗᒃ 

(a)  ᑭᖑᕝᕕᖅᑕᐅᓪᓗᓂ “ᑕᐃᑲᓂ 2002-ᒥᒃ ᐊᒻᒪᓗ ᑭᖑᓂᖓᒍ ᑖᒃᓰᔭᕐᓇᐅᑉ 
ᐊᕐᕋᒍᖓᓂ” ᐅᒧᖓ “ᑖᒃᓰᔭᕐᓇᐅᑉ ᐊᕐᕋᒍᖓᓂ”; ᐊᒻᒪᓗ 

(b) ᑕᐃᑲᓂ ᑎᑎᕋᖅᓯᒪᔪᐃ ᐊᕕᑦᑐᖅᓯᒪᔪ (a) ᐊᒻᒪᓗ (b) ᑭᖑᕝᕕᖅᑕᐅᓗᓂ “4%” 
ᓇᓂᑐᐃᓐᓇᖅ ᓴᖅᑭᑦᓯᒪᔪᒥ ᐆᒧᖓ “3%−ᒥᒃ”. 

 
 (2) ᐃᓚᒃᑲᓐᓂᖓᓂ 4(2.2)-ᒥᒃ ᐲᖅᑕᐅᕗᒃ. 
 
4. ᐃᓚᒃᑲᓐᓂᖓᓂ 4.1(1.2)-ᒥᒃ ᐅᑯᐊ ᐋᖅᑭᒋᐊᖅᑕᐅᕗᒃ 

(a) ᑕᐃᑲᓂ ᑎᑎᕋᖅᓯᒪᔪᒥ ᐊᕕᑦᑐᖅᓯᒪᔪ (a)-ᒥᒃ ᑭᖑᕝᕕᖅᑕᐅᓪᓗᓂ “$60,000” 
ᐆᒧᖓ “$75,000”; ᐊᒻᒪᓗ 

(b) ᑕᐃᑲᓂ ᑎᑎᕋᖅᓯᒪᔪᒥ ᐊᕕᑦᑐᖅᓯᒪᔪ (b)-ᒥᒃ ᐅᑯᓄᖓ 
(i) ᑭᖑᕝᕕᖅᑕᐅᕗᒃ “$1,200” ᐆᒧᖓ “1,500”, ᐊᒻᒪᓗ 
(ii) ᑭᖑᕝᕕᖅᑕᐅᕗᒃ “$60,000” ᐆᒧᖓ “$75,000”. 

 
ᐊᓯᑦᔨᕙᓪᓕᐊᓂᖓ 

 
5. ᑭᓯᐊᓂ ᑯᐸᕆᓴᒃᑯᑦ ᓲᕐᓗ ᐃᓚᒃᑲᓐᓂᖓᓂ 4(2.11)-ᒥᒃ ᑕᐃᑲᓂ ᐱᖁᔭᑎᒍᑦ ᑐᕌᖓᕗᒃ ᑖᒃᓰᔭᕐᓂᕐᒧᑦ 
ᐊᕐᕋᒍᖓᓂ ᐱᖃᓯᐅᑎᔪᒥ ᑕᒪᒃᑮᓂᒃ ᔫᓂ 30, 2019-ᒥᒃ ᐊᒻᒪᓗ ᔪᓚᐃ 1, 2019-ᒥᒃ, ᑖᒃᓰᔭᐃᑦᔪᑎᓄᑦ 
ᐊᑭᓕᕆᐊᓕᖓᓂᒃ ᑕᐃᑲᓂ ᐱᖁᔭᑎᒍᑦ ᑖᒃᓰᔭᐃᓂᐅᑉ ᐊᕐᕋᒍᖓᓂ ᓈᓴᖅᑕᐅᓯᒪᓚᖓᕗᑦ ᒪᓕᓪᓗᒋᑦ 
ᐅᑯᓄᖓ 

(a) ᐊᒡᒍᑕᐅᓪᓗᑎᒃ ᑖᒃᓰᔭᕐᓂᕐᒧᑦ ᐊᕐᕋᒍᖓᓄᑦ ᒪᕐᕉᓄᑦ ᖃᐅᔨᓴᖅᑕᐅᓯᒪᓂᖏ 
ᑖᒃᓰᔭᕐᓇᐅᑉ ᐊᕐᕋᒍᖓᓂ, ᓯᕗᓪᓕᐹᒥ ᐃᓱᓕᕝᕕᖓᑕ ᔫᓂ 30, 2019-ᒥᒃ ᐊᒻᒪᓗ 
ᑐᖓᓕᖓᓂ ᐱᒋᐊᕐᕕᖓᓂ ᔪᓚᐃ 1, 2019-ᒥᒃ; 

(b) ᑐᓂᐅᖅᑲᕐᓗᑎᒃ ᑖᒃᓰᔭᐃᒍᓐᓇᓂᕐᒧ ᑮᓇᐅᔭᓕᐊᖑᓯᒪᔪᑦ ᑕᐃᑲᓂ ᐊᕐᕋᒍᖓᓂ 
ᐊᑯᓐᓂᖓᓂ ᒪᕐᕉᓄᑦ ᖃᐅᔨᓴᖅᑕᐅᓯᒪᓂᖏ ᑖᒃᓰᔭᕐᓇᐅᑉ ᐊᕐᕋᒍᖓᓂ 
ᖃᓄᐃᓪᓗᐊᓂᖓᑕ ᒪᓕᑦᑕᐅᓯᒪᔪᒥ ᖃᓄᑎᒋ ᐅᓪᓗᐃᑦ ᐃᓗᐊᓂ; 

(c) ᓈᓴᐃᓪᓗᑎᒃ   
(i) ᑖᒃᓯᔭᐃᓂᖅ ᓯᕗᓪᓕᐹᖓᓂ ᖃᐅᔨᓴᖅᑕᐅᓯᒪᓂᖏ ᑖᒃᓰᔭᕐᓇᐅᑉ 

ᐊᕐᕋᒍᖓᑕ ᑕᐃᑲᓂ ᐊᖏᕈᑎᐅᓯᒪᔪᒥ ᐱᖁᔭᑎᒍᑦ ᐅᖃᓕᒫᖅᑕᐅᓯᒪᔪᒥ 
ᒫᓐᓇᑲᐅᑎᒋ ᓯᕗᓂᐊᒍ ᐋᖅᑭᒋᐊᖅᑕᐅᓚᐅᖅᑎᓪᓗᒍ ᑖᑦᓱᒧᖓ ᐱᖁᔭᕐᒧᑦ, 
ᐊᒻᒪᓗ 

(ii) ᑖᒃᓯᔭᐃᓂᖅ ᑐᖓᓕᐊᓂ ᖃᐅᔨᓴᖅᑕᐅᓯᒪᓂᖏ ᑖᒃᓰᔭᕐᓇᐅᑉ ᐊᕐᕋᒍᖓᑕ 
ᑕᐃᑲᓂ ᐊᖏᕈᑎᐅᓯᒪᔪᒥ ᐱᖁᔭᑎᒍᑦ ᐋᖅᑭᒋᐊᖅᑕᓯᒪᓂᖓᑕ ᑖᑦᓱᒧᖓ 
ᐱᖁᔭᕐᒧᑦ; 

(d) ᑲᑎᖅᓱᕐᓗᒋᑦ ᖃᑦᓯᐅᓂᖓᑕ ᓇᓗᓇᐃᖅᑕᐅᓯᒪᔪᒥ ᑕᐃᑲᓂ ᑎᑎᕋᖅᓯᒪᔪ 
ᐊᕕᑦᑐᖅᓯᒪᔪᒥ (c)-ᒥᒃ. 

 
ᑐᑦᓯᕋᐅᑎᒃ 

 
6. (1) ᐃᓚᖓᓂ 2-ᒥᒃ ᐊᒻᒪᓗ 4-ᒧᑦ ᑕᒫᓂ ᐱᖁᔭᕐᒥ ᑐᕌᖓᕗᒃ ᑖᑦᓱᒧᖓ 2019-ᒥᒃ ᐊᒻᒪᓗ 

ᑭᖑᓂᖓᒍ ᑖᒃᓰᔭᕐᓇᐅᑉ ᐊᕐᕋᒍᖓᓂ. 
 
 (2) ᐊᑐᐊᕐᓗᒍ ᐃᓚᖓ 5-ᒥᒃ ᑖᑦᓱᒥᖓ ᐱᖁᔭᕐᒥᑦ, ᐃᓚᖓ 3-ᒥᒃ ᑖᑦᓱᒥᖓ ᐱᖁᔭᕐᒥ ᑐᕌᖓᕗᒃ 
ᑖᒃᓰᔭᕐᓇᐅᑉ ᐊᕐᕋᒍᖓᓂ ᐱᖃᓯᐅᑎᔪᒥ ᔪᓚᐃ 1, 2019-ᒥᒃ, ᐊᒻᒪᓗ ᑭᖑᓂᖓᒍ ᑖᒃᓰᔭᕐᓇᐅᑉ 
ᐊᕐᕋᒍᖓᓐᓂ. 


